
Annotatsiya. The first nomadic state organizations in Mongolia rose and fell 

in succession over a period of over 1,000 years before the ancestors of the 

modern Mongols appeared on the scene. Sources indicate that in the 10th-12th 

centuries, Mongol tribes inhabited the territory from the Great Wall of China to 

the upper reaches of the Selenga River. 

Annotatsiya. Moʻgʻuliston hududida ilk koʻchmanchi davlat tashkilotlari tarix 

sahnasiga zamonaviy moʻgʻullarning ajdodlari kelgunga qadar 1000 yildan ortiq 

vaqt navbatma-navbat yuksalib borishi jarayoni kuzatilgan edi.  Manbalarda 

koʻrsatilishicha,  X-XII asrlarda moʻgʻul qabilalari Buyuk Xitoy devoridan to 

Selenga daryosi yuqori oqimigacha boʻlgan hududlarda istiqomat qilishgan. 

Xulagu-xon oʻzining butun qoʻshini bilan Eronda qoladi. Xulagu-xon bu erda 

oʻzboshimchalik tarzda oʻzi va oʻz avlodlari uchun oʻziga xos moʻgʻullar ulusini 

tuzadi. 1261 yilda buyuk xon Xubilay-qoon unga yangidan bosib olingan erlarga va 

moʻgʻullarning Erondagi eski mulklariga investitura ni yuboradi hamda elxon 

unvonini beradi.1  

 Xulagular davlatiga 1258 yilda asos solindi, deb hisoblanadi. Shimolda Kavkaz 

togʻ tizmasi Oltin Oʻrda bilan barqaror chegara boʻlgan. Kavkazortida Gruziya va 

Shirvonshohlar davlati Xulagu-xonning vassallari boʻlishgan. Qora dengiz boʻylarida 

Xulagu davlatiga katta boʻlmagan grek-gruzin mulki, 1204 yilda tashkil topgan  – 

Trapezund imperiyasi oʻlpon toʻlardi. Gʻarbda, Kichik Osiyoda, Saljuqiylarning Rum 

sultonligi ham Xulagularga vassal boʻlgan. Xulagulardan vassallik boʻysunganlikni 

Kilikiyadagi Arman podshohligi ham tan olgan edi (1080— 1375), u Kichik 

Osiyoning janubi-sharqida joylashgan edi. Arman podshohligi keyinchalik 

Xulagularning Misr sultonligiga qarshi kurashida tayanch boʻlgan.  Frot daryosi  

Suriya bilan tabiiy chegara rolini oʻynagan. Fors koʻrfazi esa janubdagi tabiiy chegara 

boʻlgan. Janubi-sharqda hind knyazliklari  bilan quruqlikdagi chegara daryodan to 

Amu-Daryogacha choʻzilgan boʻlib, Termiz shahridan birmuncha sharqroqda oʻtgan. 

Hozirgi Afgʻonistonda Xulagularga vassal boʻlgan Kurtlar mulki joylashgan boʻlib,  

poytaxti Hirot shahri edi. Sharqda Amu-Daryo moʻgʻullarning Chigʻatoy davlati bilan 

chegara edi. Shimolda, Urganchdan janubda, Kaspiyning sharqiy qirgʻoqlarigacha 

Oltin Oʻrda bilan chegara mavjud edi. Kaspiy dengizi Xulagu davlatini shimoldan 

yuvib turardi, faqat katta boʻlmagan, borish qiyin boʻlgan Gilon viloyati uzoq vaqt 

davomida oʻz mustaqilligini saqlab qolgan edi.  

Oltin Oʻrda, Chigʻatoylar davlati va Misr va Suriyaning mamluklar sultonligi 

Xulagular davlatiga dushmanlarcha munosabatda edi. Misr, mamluklar gvardiyasidan 

ilgari suriladigan sultonlar hukmronligi ostida boʻlib, Yaqin Sharqdagi  iqtisodiy 

jihatdan eng rivojlangan va nisbatan markazlashgan feodal davalati edi.  

1261 yilda mamluklar oʻzlariga Suriyani boʻysundirishdi, 1291 yilda ular 

Falastindagi  mamluklar Suriyani oʻzlariga boʻysundirishadi. 1291 yilda ular 

tomonidan xochtashuvchilarning  Falastindagi soʻnggi mulklari bosib olinadig. 

Bundan keyin Qohira va Aleksandriya Gʻarb va Sharq oʻrtasidagi savdo-sotiqda 

vositachi boʻlib qolishadi. Bu esa Misr uchun farovonlikning bir manbai boʻlib, 2 asr 

davomida daromad olib kelgan edi.  

Suriyani bosib olmoqchi boʻlgan Xulagular davlatiga qarshi kurashda   Misr 

sultonligi Oltin Oʻrda bilan munosabatlariga chek qoʻydi. Mamluk sultonlari ―dinsiz‖ 

(kofir)larga qarshi ―islom himoyachilari‖ rolini oʻz zimmalariga olishdi. Kofirlar deb 

ular moʻgʻullar va xochtashuvchilarga atashardi.  

Misr bilan urush Xulagularning Suriyadagi xochtashuvchilar bilan, Evropadagi 

xristian davlatlari bilan, ayniqsa Fransiya va Genuya bilan   munosabatlarini uzoq 

davom ettirilishiga olib keldi. Dastlabki elxonlar davridayoq bir tomonlan ular va 

ikkinchi tomondan, Fransiya, Angliya va Rim papasi oʻrtasida  elchilik 

ayirboshlashlari mavjud boʻlib, uning maqsadi mamluklarga qarshi ―Xudo tobutini 

qutqarish‖ uchun yagona ittifoq tuzishdan, ya'ni  birgalikda Suriya va Falastinni bosib 

olishdan iborat edi.  Suriya va Falastinni Xulagular oʻzlarining xristian vassallari – 

xochtashuvchilarga berishga va'da bergan edilar.  

Xulagular davlati tuzilgan va yashagan xalqaro vaziyat ana shunday edit. Uzluksiz 

va koʻp harajat talab qiladigan urushlar deyarli barcha chegara hududlarda olib 

borilgan boʻlib, Xulagular davlatining ichki siyosatiga katta ta'sir koʻrsatdi.                

